سوزلوک لر سوزلویو
مين ايلدن بري ايستر اولكه ميزده ايستر سه ده قونشو يا خود ياخين اولكه لرده ديله ؛ ادبياتا  و سوزلوك لره عايد ؛ چاپ اولوب يا حله ليك ال يازما شكيل ده قورونان كيتابلارین ایمکانیمیز قدری اولان لارینین  بیر سیراسین گوزدن گئچيرديك ده بو حقيقت آيدين لاشيب اوزه چيخير كي ؛ بير نئچه دانا سوزلوك دن سوواي كي اونلارين دا سايي لاري بلکه  بیر او قده دئییل  اکثریتی فارسجا - تورکجه اولموشلار . بيز يوزدن زياده اولان بو سوزلوك لرين سياهه سيني حله بير نئچه ايل قاباق بير يئره توپلاييب 84 ينجي ايل آز و محدود سايي دا تبريزده ((سوزلوك لر – سوزلويو )) عنواني ايله تكثيرينه موفق اولا بيلديك . بو سياهه لري دقت له اوخوياندا دوشونوروك كي ؛ تورك ديلي اولكه ميزده كوكلو اولوب ؛ اسكي بير تاريخه دايانير و فارسجا آدلانان ديل شهرلريميزده ماراقلانانلارا اويره ديلرميش . بورادا ؛ بو سوزلوك لري گوردوكده ياخشي گوروروك كي ؛ آنا یوردوموزدا فارس ديلينين ائله بير يئري اولماميشدير و همه شه تورك لره فارسجا اويره ديلرميش . يعني يازيلان سوزلوك لرين يوزه سکسن فايزي ( فارسجا – توركجه ) دي لر . بو رادا ماراقلی بیر مسئله اورتایا چیخیر . اودا بوکی ؛ اونلار کی آذربایجان دیلی نین کوکونو باشقا دیل لره باغلاماق ایسته میشلر اللری بوشا چیخیب ؛ پته لری آچیلیر !
سوزلوک لر سوزلویو جزوه سینده بیر سیرا مئتودلار یازارین مد نظرینده ایدی .

1- سوزلوک لر یالنیز تورکجه - فارسجا ؛ فارسجا – تورکجه ؛ عربجه – تورکجه و... اولمالی ایدی لر . بیر سوزده گرک تورکجه سوزلوک دن اورادا سوز گئتسین .

2- سوزلوک لری یازار هارالی اولسالاردا ؛ یالنیز تورک ادبیاتینا عاید اولمالی ایدی . بورادا یازارین ملیتی اهمیت لی اولمامیشدیر .
3- بیر پارا سوزلوک لرین ایضاحلاریندا سوزلوک لرین باشقا چاپ لاریندان و باشقا تصحیح لریندن یازساقدا ؛ اونلاری سیرا اوزو ایله ائله بیر سوزلوک حسابلادیق .
4- او سوزلوک لری کی صحیفه ؛ یا دقیق بیلگی وئریلیب ؛ یازار اونلاری شخصا گورموشدور .
5- بورادا تقدیم اولان سوزلوک لر تورکلرده چاپ اولوب یا هله لیک چاپ حسرتینده اولان سوزلوک لر سیاهیسی ؛ اینانیرام یازیلان سوزلوک لرین 50 دن بیری چتین اولا بیلر . بو گوستریرکی بو قونودا بویوک شاعیریمیز نباتی بویورموشکن ؛ چوخ ایشله مک گرک .
بو سیاهنی یازاندان سونرا بیر سیرا دوستلارین فکری یاردیملاری اولدو کی اونلاردان اوستاد محمد علی نقابی ؛ اوستاد حسن بیگ هادی ؛ حایات یولداشیم ائلمیرا تورابی و مهندس احمد محدث جنابلارینین آدین چکه بیله رم کی دونه – دونه تشکر ائدیب اونلارا سیز اوخوجولارلا برابر جان ساغلیغی دیله ییره م . اوست سطیرلرده دئدییم کیمی بوسوزلویو یازاندا بیر چوخ سوزلوک لری شخصا گوروب اونلارین ریز اولاراق مشخصاتین دا تقدیم ائتمیشم .
تبریز – رضا همراز
21/9/85

1- فرهنگ اصطلاحات عامیانه و 
                 زبان مخفی در ترکی :
بو سوزلوک اوزلویونده دیرلی هابئله انترسان بیر ایش دیرکی ؛ حسین خوش باطن – ین همتی ایله یوز صحیفه ده تبریزین اختر نشریاتی وریندن 1388 ینجی ایلده مین سایی دا  ایشیق اوزو گورموشدور . بو کیتابدا یا خود سوزلوکده بیر چوخلو اصطلاح لار کی کوچه – باجادا ایشله نر توپلانمیشلار . فرهنگ اصطلاحات عامیانه  و زبان مخفی در ترکی کیتابی بدیعی و گوزل اثرلردن دیرکی آرزی لیریق یازاری خوش باطن جنابلاری کیتابین داها دا تکمیلب لشمه سینه جان آتسین لار .
2- فرهنگ زنوزی:
تورکجه ـ فارسجا اوْلان بو سوًزلويو مير ابراهيم شهيدي ترتيب وئرميشدير. هله ال يازما شکلينده اوْلان ايکي جلد‌ليک بو سوًزلوک تبريز دانشگاهينين مرکزي کيتابخاناسيندا قورونور. بو سوًزلويون بيرينجي لوغتي « آبا » سوًزو ايله باشلايب و « زويولده‌مک » لوغتي ايله بيتيب دیر. يازار؛ سوًزلويون سون صحيفه‌سينده بو عيبارتي قئيد ائدير : « پايان يافت در روز پنجشنبه ۳۰ / ۲ / ۱۳۷۸ شمسي » 

3- فرهنگ ترکي به فارسي سنگلاخ :
تورکجه - فارسجا بو سوًزلوگون يازاني تانينميش يازيچي استرآبادلي ميرزه مهدي خان دیر. ۱۲ ينجي قرن‌ده يازيلان بو سوًزلوک گونش ايلي ۱۳۷۴ ده روشن خياوي ـ نين همتي ايله ايشيق اوٍزو گوًره بيلدي. بو سوًزلوک ترتيب‌چي‌نين ۱۵ صحيفه‌ليک اوًن سوًزو و ايضاحلاريندان سونرا « آ » حرفي ايله باشلانيب و ۲۷۲ ينجي صحيفه‌ده « ييرينمه » سوًزونون آنلامي ايله باشا چاتير. کيتابين بير چايي‌دا ۱۹۶۰ دا انگليسجه‌يه چئويريليب چاپ اولموشدو. همين کيتابين ۳۲ صحيفه‌سي اوًن سوًز و قالاني متن گلميش‌دير. ۱۱۳ صحيفه‌ده‌ن عيبارت اولان بو سوًزلوک ۳۳ اونجو صحيفه‌ده ن لوغت‌لره يئر وئریلميشدير. 

4- فرهنگ قطران: 

فرهنگ قطران يا « تفاسير في لغة الفرس » تبريزلي حکيم قطرانين فارسجا ـ فارسجا سوًزلويو دور. بو بئشينجي قرن‌ده يازيلان سوًزلوک تورک‌لرين يازديغي اَن اسکي سوًزلوک‌لردن‌دير.  تبریزلی قطران دان شعر دیوانی دا باشقا بیر اثر دیر کی بیزه یادگار قالمیشدیر .

5- فتح‌الکتاب :
فتح‌الکتاب سوًزلويو هجري ۹۹۱ده, ابوالخير بن سعدالانصاري‌نين همتي ايله يازيلميشدير. او, بو سوزلويو فتح خان الهي نين آدينا ترتيب وئرميشدير. کيتاب عربجه, فارسجا و تورکجه‌ده‌ن عبارت اولان بير سوًزلوک‌دور. 

6- فرهنگ درِّدری:
دُرّدري سوًزلويونو شيروانلي علي يوسوف ۱۰۱۸ده « خسرو خان » آدينا ترتيب وئرميشدير. بو کيتاب گويا فارسجا ـ فارسجا بير سوًزلوک دور. 

7- گويش کرينکان: 

گويش کرينکان کيتابينی تبريزلي يحيي ذکاء توپلاميشدير. کرينکان آذربايجانين کليبر شهرينين هنده ورينده اولان بير کند دير کي گويا اوزونه گوره فارس دیلی ایله بیر کوک ده ن اولان  بير دانیشیق دیلی یا خود  لهجه‌سي وار. بو سوًزلوک ۱۳۳۲ده تهران‌دا ايشيق اوٍزو گوًره بيلميشدير. 

8- تاتي و هرزنی:
عبدالعلي کارنگ ين توپلاديغي بو سوًزلوک ۱۳۳۳ده تبريزده ايشيق اوٍزو گوره بيلميشدير. بو سوزلوک‌ده  فارس دیلی ایله بیر کوک ده اولان تات دیلی و اونون هرزند ده ايشله‌نيلن لوغت‌لر آچيقلانميشلار.

9- گويش گلين قيه :
بو سوًزلويوده تبريزلي يحيي ذکاء توپلاميشدير. گلين قيه يا گلن قيه مرند ـ ين ياخين‌ليغيندا بير کند آدي دير کي, اورانين اوًزونه عايد بير لهجه و دانيشيغي وار کي, يحيي ذکاء اونلاردان سوًز ـ صحبت آچميشدير. کيتاب گونش ايلي ۱۳۳۶دا فرهنگ ايران زمين ـ ين بئشينجي جلدينده چاپ اولموشدو. 

10- کتاب لغت :
فارسجا ـ تورکجه اولان بو سوًزلوکون يازاري بللي اولماسادا, اونون اليازمالارينين بيريسي هجري ۸۲۶دا يازيلميش‌دير. کيتابين اليازماسي‌نين بير نسخه‌سي تورکيه‌نين اوستانبولونداکي امير خواجه کمانگش کيتابخاناسيندا ۶۶۴ نومره‌ده قورونور. 
11-بهجه البهینه فی الغته الترکیه :
هله لیک الیازما شکلینده تهرانین مجلس کیتابخاناسیندا قورونان بو 169 صحیفه لیک سوزلوک 9148/50751 نومره آلتدا قورونماقدادیر . عربجه – تورکجه دن عیبارت اولان بو سوزلویون یازاری تاسف له بو سطیرلری یازانا تانینمامیشدیر .


12- لسان‌العجم يا نَوال‌الفضلا يا فرهنگ شعوری: 
بو سوًزلويون ترتيبچيسي « شعوري » ديرکي, ۱۱ بيرينجي قرن‌ده يازيلميشدير. بو کيتابين اوًن سوًزو تورکجه و يئري گلميشکن تورکجه شعرلرده‌ن‌ده يئرلي ـ يئرينده فايدالانميشدير. يازديقلارا گوًره بو فارسجا سوًزلوک فارسجانين مفصل سوًزلوک‌لرينده‌ن دير کي تورکجه معني و شرح يازيلميشدير. بو کيتاب بير نئچه دونه چاپ اولموشدو.
13-لغت نوایی ( ترکی جغتایی ):
تورکجه – تورکجه اولان بو دیرلی سوزلوکون ده یازاری تاسف له بیزه آیدین دئییل . آنجاق یازاری گاهدان بویوک تورک عالیمی امیر علی شیرنوائی نین شعرلریندن اورنک لر وئرمیشدیر . 220 صحیفه دن عیبارت اولان بو الیازما چاپ اولمامیش و هله لیک تهرانین مجلس کیتابخاناسیندا  بو نومره آلتدا 9287/50928 قورونماقدا دیر .


14- لهجه عثمانی: 
بو سوًزلوک احمد وفيق پاشا ـ نين دير. کيتاب ايکي بوًلوم‌ده دير کي, بيرينجي بوًلومو تورکجه‌ده‌ن تورکجه‌يه لوغت‌لر و ترکيب‌لر و ايکينجي بوًلومو ايسه فارسجا لوغت‌لر دير تورکجه آچيقلامالارلا. لهجه عثماني سوًزلويونون بيرينجي بوًلومونده اوْن مين لوغت ، ايکينجي حيصه‌سينده ايسه ، آلتي مين لوغت گلميش‌دير. کيتاب قمري ۱۳۰۶دا اوستانبولون « درِ سعادت » ينده محمود بيگ مطبعه‌سينده باسيلميشدير.

15- مکمل عثمانی لوغتی ( لوغت عثمانی ) :
بو سوًزلويو « علي نطيما » و « رشا » ترتيب وئرميشلر. کيتاب ۹۹۹ صحيفه‌ده و ايکي ستون‌دا جيبي قطعينده قمري ۱۳۱۸ده اوستانبولدا ايشيق اوٍزو گوًره بيلميشدير. بو کيتابدا ۲۰مين هنده ورينده لوغت آچيقلانميشدير کي، هاميسي دقت‌له اوْلموشلار.
16- لوغت ناجی: 

ناجي سوًزلويون «ناجي معليم» توپلاميشدير. کيتاب رقعي قطعينده هجري ۱۳۲۲ ده اوستانبولون «عصر» مطبعه‌سينده ايشيق اوٍزو گوًرموشدو. کيتابين اوًن سوًزو تورکجه‌دير و ۸۱۹ صحيفه‌ده ايکي ستونلو چاپ اوْلموشدو.
17- قاموس عثمانی: 

بو کيتابدا عثمان تورکجه‌سينده اوْلان يابانچي لوغت‌لر گلميش‌لر. سوًزلويون يازاري علي سيدي بيگ دير. کيتاب اوٍچ جلد ده اوستانبولدا ۱۳۳۰, ۱۳۲۵ و ۱۳۲۷ قمري ده ايشيق اوٍزو گوًرموشدو. 

18-گنجينه گفتار :
يوسف ضياءالدين شکون ـ ون توپلاديغي بو سوًزلوک اوستانبولون معرفت باسماخاناسيندا ۱۹۴۴ ده ايشيق اوٍزو گوًرموشدو. بو سوًزلوک سول طرف ده‌ن ساغ طرفه ده ايکي ستون دا يازيلميش و تورکجه شرحه قايل اوْلموشدو. 

19-فرهنگ فارسي به ترکی: 

فارسجا تورکجه اوْلان بو سوًزلويو عارف اتيک توْپلاميشدير. کيتاب ۱۹۶۸ ده اوستانبول دا و ۴۵۰ صحيفه ده ايشيق اوٍزو گوًرموشدو. 

20- بهجه‌اللغات :
عربجه ـ فارسجا و تورکجه اوْلان بو سوًزلويو محمد اسعد بن اسماعيل بن ابو اسحاق هجري ۱۲ ينجي قرن ده توْپلاميشدير. بهجه‌اللغات يازارين باشقا کيتابي لهجه‌اللغات آدلي سوًزلويون خلاصه‌سي‌دير. کيتابين بير اليازماسي قيصريه‌نين راشدافندي کيتابخاناسيندا ۱۰۳۷ نومره آلتدا قورونور. 

21- تحفه الملوک يا شرح شاهدی:
فارسجا ـ عربجه اوْلان بو سوًزلويون يازاري عبدالرحمن القدوسي الرومي دير. کيتاب هجري اونوچونجو قرنه عايد دير. اونون بير اليازماسي قيصريه‌نين راشدافندي کيتابخاناسيندا ۵۹۴ ينجي نومره ده قورونور. 

22-دقائق الحقائق :
بو سوًزلوک هجري اونونجو قرنه عايد دير. دقائق الحقايق فارسجادا اوْلان مرکب‌لرده‌ن کي, اوْنلارين گزارش‌لري توٍرکجه وئريلميشدير. کيتابين بير اليازماسي قيصريه‌نين راشد افندي کيتابخاناسيندا ۱۰۲۹ نومره آلتدا محافظت اوْلونور. بو سوًزلويون يازاري ابن کمال پاشا احمد اوغلو سليمان دير کي قمري ۱۰۴۰دا فوت ائديب. فارسجا اولان بو کيتابين شرح‌لري تورکجه اولموشدور. دقائق الحقائق ـ ده‌ن بير نسخه تهرانين سپه سالار کيتابخاناسيندا قورونور. 

23- لوغت نعمه الله:
عربجه ـ فارسجا ـ تورکجه اوْلان بو سوًزلويو «نعمت الله بن احمد بن مبارک الرومي» توْپلاميشدير. هجري اونونجو قرنه عايد اوْلان بو سوًزلويون بير اليازما نسخه‌سي تورکيه‌نين اوستانبولوندا يئرله‌شن راشدافندي‌نين کيتابخاسيندا ۱۰۵۶ نومره آلتدا قورونور. بو اليازما نسخه هجري ۹۳۷ ده قسطنطنيه ده يازي يا آلينميش‌دير. همين کيتابين باشقا بير اليازماسي سليميه کيتابخاناسيندا ۵۲۰ ينجي نومره ده محافظت اوْلور. بو سوًزلويون اليازمالاريندان اوستانبولون عاطف افندي کيتابخاسيندا ايکي نوسخه ۲۷۴۸ و ۲۷۴۹ نومره‌لرده قورونور. ها بئله بير نسخه‌ده ۱ / ۱۷۵۲۵ نومره آلتدا تورکيه‌نين گديک احمد پاشا کيتابخاناسيندا قورونور.

24-بايگاني فرهنگ سومر:
فارسجا متني اوْلان بو سوًزلويو مهدي نقش آرا چئويرميشدير. متنين اصلي‌سي گويا انگليسجه اوْلموشدور. A4 اندازه‌سينده اوْلان بو کيتاب ۴۵ صحيفه‌ده ـ تبريزده حسن بيگ هادي نين همتي ايله چاپ اولموشدو. 
25-نمونه‌اي چند از لغت آذری: 

تورکجه ـ فارسجا اولان بو متني تبريز دانشگاهي‌نين کئچميش معليم‌لرينده‌ن اولان مشهدلي اديب طوسي ترتيب وئرميشدير. بو سوًزلوک ده گويا آذربايجاندا آذري ! ديلينده‌ن قالان سوًزلوک‌لر بير يئره توپلانميشدير. بو کيتاب ۱۳۶ صحيفه ده ۱۳۳۷ ده تبريز دانشگاهي طرفينده‌ن چاپ اوْلموشدو. 

26- اختري کبير: 

عربجه ـ تورکجه اولان بو سوًزلويو سرويلي حافظ احمد ترتيب وئرميشدير. کيتاب قمري ۱۳۲۱ ده اوستانبولون احمد احسان مطبعه‌سينده ۱۲۰۷ صحيفه‌ده نشر اولونموشدو. 

27- تبيان اللغات :
تورکجه ـ قنقل‌جه اولان بو سوًزلويون يازاري حله‌ليک بيزه آيدين دئييل. بو سوًزلوک قمري دوققوزونجو قرنين ايکينجي ياري‌سيندا قلمه آلينميشدير. 

28- فرهنگ شاهنامه:
آديندان بللي اولدوغو کيمي فردوسونون شاهنامه‌سينين سوًزلويو دور. بو کيتابي تبريزلي دوقتور صادق رضازاده شفق ترتيب وئرميشدير. بو سوًزلويون بيرينجي چاپي گونش ايلي ۱۳۲۰ ده تهراندا ايشيق اوٍزو گوًروب و سونرالار بير نئچه دونه چاپ و يايينلانميشدير.

29- فرهنگ ترکی:
          سوزلوک
تورکجه ـ تورکجه بو سوًزلوک, تبريز يازيچي‌لاريندان اولان ع. ح. داشقينين چکديک‌لري امک‌لر ايله ايشيق اوٍزو گوًره بيلميشدير. کيتابين بيرينجي بوًلومو عمومي معلومات وئريليب و داها سونرا «آ» سوًزو ايله باشلانيب و «ي» ـ ده «يييه ليک» ايله ۵۳۰ صحيغه‌ده سونا چاتميشدير. 

30- آذربايجان ديلي‌نين يضايحلي لوغتی: 
بو سوًزلوک آذربايجانين بير سيرا عاليم‌لرينين همت‌لري ايله کي باشدا فيلولوژو دوقتورو «وروجوو» دايانميشدير, جنوب آذربايجان عاليم‌لرينده‌ن اولان اوستاد بهزاد بهزادي‌نين همتي ايله عرب اليفباسينا کوًچورولوب و ۷۶ ينجي ايل ۳ جلدده «درسا» ناشرلييي طرفينده‌ن ايشيق اوٍزو گوًره بيلميشدير. کيتابين اوًزونه مخصوص بير اليفباسي اولموشدور. همين اثر ۳۰۳۴ صحيفه‌ده چاپ اولموشدور.

31- برهان قاطع :
«برهان قاطع» ان ده‌يرلي بير سوًزلوک‌لرده‌ن اولموشدو. کيتابي ۱۰۶۲ قمري‌ده برهان تخلص‌لو تبريزلي محمد حسين بن خلف ترتيب وئرميشدير کي بير دونه رحمتلي تبريزلي محمد عباسي‌نين تشبثي ايله، تهرانين علمي نشرياتي ورينده‌ن و بير دونه‌ده رحمتلي دوقتور محمّد معينين همتي ايله ۱۳۳۵ ده تهراندا امير کبير ناشرلييي طرفينده‌ن بير نئچه نسخه‌نين اساسيندا چاپ و يايينلانميشدير. برهان قاطع اينديه کيمي دفعه‌لر چاپ و اوخوجولارين رغبتين قازانميشدير. برهان قاطع ـ ين تورکجه ترجمه‌سي‌ده وار. 
32- فرهنگ زِنِکر:
زنکر ـ ين تورکجه؛ عربجه؛ فارسجا و فرانسيزجه بو سوًزلويو ۱۸۶۶ دا آلمانيانين ليپزيک ـ ينده چاپ اولموشدو.

33- فرهنگ معرفت :
حسن اردوبادي‌نين توپلاديغي معرفت سوًزلويو ۱۲۱۰ صحيفه‌ده تبريزده چاپ و يايينلانميشدير.

34- فرهنگ منيری:
حسن اردوبادي توپلايان فارسجا ـ فرانسيزجه بو سوًزلوک‌ده گونش ايلي ۱۳۱۴ ده ۱۱۷۷ صحيفه‌ده تبريزده چاپ اولموشدو.

35- فرهنگ منينسکی: 

فارسجا, تورکجه, عربجه, لاتين‌جه, آلمانياجا و ايتاليائي‌جه اوْلان بو سوًزلويو فرانسيسکو منينسکي توپلاميشدير. کيتابين بير آدي گويا «گنجينه مشرق» دير کي, ميلادي ۱۷۸۵ ده چاپ اولموشدو.

36- فرهنگ مختصر:
فارسجا ـ روسجا و تورکجه اوْلان بو سوًزلويون توپلاياني مير بابايئف و رئداکتورو عسکرلي و بابايئف دير. بو سوًزلوک ۱۹۴۵ ده باکي شهرينده چاپ اولموشدور. کيتاب ۳۳۹ صحيفه‌ده و اوچ ستون دا ايشيق اوٍزو گوًرموشدو. 

37-گويش آذری:
گويش آذري آدلي سوًزولک «انرجانلي روحي»نين دي. انرجانلي روحي «خيوو» اخينيندا اولان انرجان کندينده‌ن اولوب و اونونجو قرنه عايد دير. بو اثرده‌ن بير قاتيشيق متن ماراغالي رحيم رضازاده ملک وه‌رينده‌ن گونش ايلي ۱۳۵۲ ده چاپ اولدو. بو ۱۹۰ صحيفه‌ليک متن رضازاده ملک ـ ين اوًن سوًزو ايله باشلانيب, داها سونرا گويا متنين اوًزو و ترجمه‌سي قيد اولونموشدو. روحونون رساله‌سينين ۴۵ ينجي صحيفه‌سينده‌ن باشلاياراق بير سيرا لوغت‌لر آچيقلانميش‌دير.

38- سوزلوک:
تورکمن‌جه ترتيب وئريلميش بو سوًزلوک گونش ايلي ۱۳۶۴ ده ۳۵۳ صحيفه‌ده گنبد کاوس شهرينده ايشيق اوٍزو گوًرموشدو. بو سوًزلويو ترتيب وئره‌ن قاضي گنبد يئتدينجي صحيفه‌ده‌ن باشلاياراق «آبا» سوًزو ايله باشلاييب و «يئلماماق» سوًزو ايله بيتير.

39- فرهنگ واژگان ترکي در زبان و ادبيات فارسی:
عادل ارشادي‌فر ـ ين توپلاديغي بو سوًزلوک‌ده آديندان بللي اولدوغو کيمي فارس ادبياتيندا تورکجه اولان سوًزلره عايد اولموشدو. کيتاب يازارين اون‌اوچ صحيفه‌ليک اون سوًزو و ايضاحلاريندان سونرا «آباجي» سوًزو ايله باشلانيب و «يابو» سوًزو ايله تاماملانير. فرهنگ واژگان ترکي در زبان و ادبيات فارسي ۷۹ ينجي ايل اردبيل‌ده, باغ انديشه ناشرلييي همتي ايله چاپ و يايينلانميش‌دير.

40- کتاب لغت :
نستعليق و نسخ خطلري ايله يازيلان بو سوًزلوک ـ ون توپلاياني بللي دئييل. فارسجا ـ تورکجه اولان بو سوًزلويون بير اليازما نسخه‌سي اوستانبولون خواجه کمانکش کيتابخاناسيندا ۶۶۶ نومره آلتدا قورونور. کيتابين الده‌کي نوسخه‌سينين يازي يا آلينما تاريخي هجري ۱۲ ينجي قرن ظن ائديلير.

41- وسيلةالمقاصد: 

فارسجا ـ تورکجه اولان بو سوًزلويو خطيب رستم المولوي چوخ احتمالا گوًره هجري اونونجو قرن‌ده يازييا آلميش‌دير. وسيله المقاصد ـ ين بير اليازماسي اوستانبولون خواجه کمانکش کيتابخاناسيندا ۶۶۷ نومره آلتدا قورونور.

42- لوغت شاهدی: 
گوًزه‌ل نسخ خطي ايله يازيلان لوغت شاهدي‌نين يازاري شاهدي آدلي بير کيمسه‌دير.کيتاب گويا تورکجه ـ تورکجه سوًزلوک دور. بو سوًزلويون بير اليازماسي کي ظن ائديلير هجري ۹۲۰ ده کيتابت اولموشدو, اوستانبولون بشير آغا کيتابخاناسيندا ۶۲۹ نومره آلتدا قورونور.
43- بحرالغرايب:
فارسجا ـ تورکجه اولان بو سوًزلويون يازاري لطف الله بن يوسف حليمي دير. هجري اونونجو قرنه عايد اولان بو نظم ـ نثرلي سوًزلويون بير اليازماسي قيصريه ـ نين راشد افندي کيتابخاناسيندا ۱۰۴۰ نومره آلتدا قورونور.
44-صحاح العجم:
فارسجا ـ تورکجه بو اسکي سوًزلوگون يازاري بللي دئييل. آنجاق اوندان «غازان» نسخه‌سي کيمي يازي‌لاردا ذکر اولونموشدور. اثر ۱۳۶۶ دا رحمتلي آکادميک پروفسور غلامحسين بيگدلي‌نين همتي ايله ۴۸۴ صحيفه‌ده ايشيق اوٍزو گوًره بيلميشدير. کيتاب رحمتلي بيگدلي ـ نين فارسجا مقدمه‌سيندن سونرا «آب آوردن» سوًزونون ايضاحي ايله باشلانيب نهايت «يهزه» سوًزو ايله بيتير. 

45- صحاح العجم :
 فارسجا – تورکجه بو کيتابين يازاري « هندو شاه بن سنجر صاحبي نخجواني دير کي، بيرينجي دفعه اولاراق رحمتلي تبريزلي پروفسور حسن زرينه‌زاده ( اولومو 53 اونجو ايلينين شهريور آيي نين21ينجي گونو باكي شهرينده) ‌نين همتي ايله علم عالمينه تانينيب و داها سونرالار رحمتلي پروفسور غلامحسين بيگدلي‌نين اوًن سوًزو و ايضاحلاري ايله گونش ايلي ۱۳۶۱ ده تهراندا نشر دانشگاهي طرفينده‌ن ايشيق اوٍزو گوًره بيلميشدير. کيتاب يئتدينجي و سگيزينجي عصرلره عايد بير اثر دير. صحاح‌العجم ۱۹ صحيفه مقدمه‌دن سونرا «آبا» سوًزو ايله باشلانيب و ۲۵۴ ينجي صحيفه‌ده «جزبيدن»لغتي ايله سونا چاتير.

46- فرهنگ آذربايجاني و فارسی:
آذربايجانجا ـ فارسجا بو سوًزلوکو, اوستاد بهزاد بهزادي ۳۶۹ ا ينجي ايل تهراندا دونيا ناشرلييي طرفيندن نشر ائتديرميشدير. کيتاب رحمتلي پروفسور حميد محمدزاده‌نين ايکي صحيفه‌ليک اوًن سوًزوندن سونرا, يازارين ۵۷ صحيفه‌ده تورکجه ـ فارسجا يازي‌لاري ايله باشلانيب ۶۵ ينجي صحيفه‌ده‌ن «آ» سوزونون ايضاحي ايله داوام تاپيب «ي» سوًزو ايله ۱۱۴۳ صحيفه‌ده بيتير.
47-فرهنگ سخنوران:
اونجه بير جلدده و داها سونرالار ايکي جلدده نشر اولان «فرهنگ سخنوران» رحمتلي تبريزلي دوقتور عبدالرسول خيام‌پور (تاهباززاده) ـ نين شاه اثري دير. فرهنگ سخنوران تورکجه ـ فارسجا يازيب ـ يارادان شاعيرلرين ياراديجيقلاري و ياشاسين‌لاري حاقدا يازيلان کيتابلارين و مقاله‌لرين يئرلرين گوسترير. بو سوًزلوک اوًزلويونده اَن ده‌يرلي و قالار کي اثرلردن دير.

فرهنگ سخنوران دوقتور زرين‌کوب, يازارين بيبلوگرافياسي, يازارين عائله‌سي‌نين ايکينجي چاپ حاقيندا ملاحظه‌لري و داها سونرا موًلفين اوًن سوزوندن سونرا, سوًزلوکده ايشله‌نيلن قايناقلارين «اختصاري» علامت‌لري وئريليب و «تواريخ فهرستيندن» سونرا متن ارائه اولونموشدور. کيتابين بيرينجي نفري «آباني طهراني» نين حاقيندا اولان رفرنس‌لر قئيد اولموش و سونونجوسو «يونس ارغون» دي.

48- صحاح‌الفرس:
فارسجا ـ فارسجا اولان بو سوًزلويو ناخجيوانلي هندو شاهين اوغلو محمد ترتيب وئرميش‌دير. سگيزينجي عصره عايد اولان بو اثري دوقتور عبدالعلي طاعتي گونش ايلي ۲۵۲۱ ينجي ايلده ۳۴۳ صحيفه‌ده نشر ائده بيلميشدير. کيتاب مجموعه‌نين دبيري‌نين اوًن سوًزونده سونرا بير صحيفه فهرست يازيليب داها سونرا تصحيح ائده‌نين ۲۳ صحيفه‌ليک مقدمه‌سيندن سونرا ۱۸ صحيفه‌ده يازارين مقدمه‌سينه يئر وئريليب و کيتاب «آ» حرفي ايله باشلانميش‌دير. سوًزلويون سون لغتي «يک بس» ايله بيتير.

49- فرهنگ لغات استاد شهريار:
يار ـ ياريمچيليق بو سوًزلويوسوز مولکونون شهریاری آدلانان داهی شاعیر رحمتلي اوستاد سید محمد حسین شهريار ترتيب وئرميش‌دير. فارسجا ـ فارسجا اولان بو سوًزلوک‌ده چتين لوغت‌لرين بير سيراسي آچيق‌لانميشدير. اونون بعضي صحيفه‌لرين بو سطيرلرين يازاري گوًرموش دور.

50- شوکت سوزلويو:
بو سوًزلوکون اوچ اوًن سوًزواولموشدور . بونلارين بيرينجي سيني  شيخ‌زاده محمد اسعد‌الحسيني النقيب علي الاشراف و القاضي لعساکر روم ايلي غفرلهما ايکينجي‌سي صدر دوم رتبه‌سينده اولان عبدالقادر بن محمد امين اولموشدور. داها سونرا احمد عارف حسيني يازميش‌دير. اوًن سوًزلرين هاميسي عربجه ديرسه‌لر, آنجاق کيتابين باشلانيشي تورکجه, و عربجه گوًزه‌ل بير نثر ايله باشلانميشدير. سوًزلويو يازان سيد محمد شوکت دير. او, لوغت‌لري کيتابدا نثر کيمي يازسادا, کيتاب ۷۴۵ صحيفه اولموشدو. کيتاب ۱۲۶۸ ده عثماني ده ايشيق اوٍزو گوًره بيلميشدير. بئله‌ليک‌له دوشونمک اولور کي، شوکت بو سوًزلويون يازماسينا ۳۲ ايل زحمت چکميشدير. سيد محمد شوکت مسلمان و سني مذهب اولموشدور. او نئچه يئرده اوًرنگ اولسون دئيه يازير: تفليس: نقريس و زننده عربيده بر مملکت اسميدر که حضرت عثمان رضي ا... عنهک خلافتلري اواننده فتح اولونمشدو. ص ۱۵۰ . کيتابدا ۲۱ مين حدودوندا لوغت آچيقلانميشدير. فرهنگ شوکت ين بير نسخه‌سي تبريزده اولان ميللي کيتابخانانين رحمتلي حاج محمد آغا نخجواني فوندوندا قورونور.

51- صحاح العجميه علي اسلوب صحاح العربيه:
فارسجا ـ تورکجه اولان بو سوزلويو تقي الدين محمد بن ببر کلي ترتيب وئرميش‌دير. بو کيتابين بير اليازماسي ک ۹۵۴ ده کيتابت اولموشدر؛ اوستانبولون مراد ملا کيتابخاناسيندا  ش ۱۸۰۲ / ج ۱۴۶۹ نومره‌لر آلتدا قورونور.

52- فرهنگ نوبهار:
نوباهار سوًزلويونو تبريزلي محمد طاهر اوغلو محمدعلي يازميشدير. کيتاب گونش ايلي ۱۳۰۸ ده تاريخ بويلو تبريزده ايکي جلدده ايشيق اوٍزو گوًره بيلميشدير. تبريزلي نين بو سوًزلويونده عربجه, فارسجا, انگليس‌جه - تورکجه‌ده‌ن بول ـ بول اشاره‌لر وار.

53- فرهنگ عباسی:
فرهنگ عباسي ـ ني محمدرضا اوغلو تبريزلي صدرالدين محمد نايب الصدر ترتيب وئرميش دير. کيتاب هجري ۱۲۲۵ ده قلمه آلينميشدير. عباسي سوًزلويو فارسجا ـ فارسجا اولان بير سوًزلوک دور. اوندا ديلچي‌لييه عايد بير سيرا معلومات‌دا توپلانميشدير.

54- شمس اللغات :
شمس اللغات هله گوٍنوموزه قدر تانينماميش بير يازيچي‌نين دير کي هجري ۱۲۱۹ دا قلمه آلينميشدير. «شمس اللغات» تورکجه- فارسجا - عربجه بير سوًزلوک‌دن عيبارت دير. بو سوًزلوک دونه ـ دونه چاپ اولونموش و سون دفعه ۱۳۰۹ هجري ده ايشيق اوٍزو گوًرموشدو. 
55- شرح کتاب المسّمي به الشاهدي المنظوم من لغات الفارسيه:
فارسجا ـ تورکجه اولان بو سوًزلويو حسين قره حصاري الشرقي توپلاميشدير. بو سوًزلويون بير اليازما نسخه‌سي تورکيه‌نين سليميه کيتابخاناسيندا ۷۷۰ نومره آلتدا قورونور. بونسخه‌نين کاتبي «وحيد الادرنوي» دير. 
56-لغات اربعه :
عربجه- فارسجا- تورکجه و رومي‌جه اولان بو سوًزلويون يازاري حانيه‌لي حافظ ابراهيم افندي دير. بو ده‌يرلي سوًزلويون بير اليازما نسخه‌سي تورکيه‌نين سليميه کيتابخاناسيندا ۲۱۷۳ نومره آلتدا قورونور. بو اليازما چوخ احتمال کي, هجري ۱۲ ينجي عصره عايد دير. 

57- لوغت فارسی:
فارسجا ـ تورکجه اولان بو سوًزلويون يازاري بللي اولماسادا, هجري ۱۲ ينجي عصرده‌ن اونجه‌يه عايد اولماسي آيدين دير. همين کيتابين بير اليازماسي تورکيه‌نين سليميه‌سينده ۹۰۵ اينجي نومره ده قورونور. بو نسخه احتمال وئريلير کي, هجري ۱۲ ينجي قرنه عايد اولا. 
58- اقصي الادب در ترجمه مقدمه الادب:
بو سوًزلويو مصطفي اوغلو محمد بن شيخ لطف‌الله ترتيب وئرميشدير. کيتابين بيرينجي جلدي فارسجا ـ تورکجه ـ عربجه و ايکينجي جلدي ايسه فارسجا؛ عربجه و تورکجه دير. کيتاب هجري اون‌بيرينجي قرنه عايد دير. همين سوًزلويون ايکي نسخه اليازماسي اوستانبولون عاطف افندي کيتابخاناسيندا ۲۶۹۹ و ۲۶۷۰۰ نومره‌لر آلتدا قورونور
. 


59- لهجه اللغات :
فارسجا- عربجه و تورکجه اولان بو سوًزلويو شيخ‌الاسلام محمد اسعد ترتيب وئرميش دير. کيتاب ۸۵۱ صحيفه‌ده‌ن عيبارت اولموش و قسطنطنيه شهرينده چاپ اولموشدو. بو کيتابين بير اليازماسي اوستانبولون عاطف افندي کيتابخاناسيندا ۲۷۵۳ نومره آلتدا قورونور. همين اليازما احتمال وئريلير کي هجري ۱۱ ينجي قرنه عايد اولا.

60- لغت فارسی:
فارسجا ـ تورکجه بو سوًزلويون يازاري بللي دئييل. کيتابين بير اليازماسي‌نين کيتابت تاريخي ۹۴۴ هيجري يه قاييدير. بو نسخه تورکيه‌نين قسطمونيه‌سينده ۲۳۳۸ نومره آلتدا قورونور.
61-لغت فارسی:
لغت فارسي سوًزلويون سيواس‌لي عبدالحميد ترتيب وئرميش دير. فارسجا ـ تورکجه‌ده‌ن عيبارت اولان بو سوًزلوک احتمال وئريلير اونونجو قرنه عايد اولا. همين کيتابين بير اليازماسي تورکيه‌نين قسطمونيه‌سي‌نين کيتابخاناسيندا ۳۵۰۳ نومره آلتدا قورونور.
62- لغت فارسی: 
فارسجا ـ تورکجه بير سوًزلوک دور. يازاري بيزه بللي دئييل. همين نسخه‌نين بير اليازماسي تورکيه‌نين گديک احمد پاشا آدلي کيتابخاناسيندا ۱۸۳۱۳ نومره ده قورونور.
63- لغت منتخب از وسيلة المقاصد: 

فارسجا ـ تورکجه اولان بو سوزلوک خطيب رستم المولوي‌نين دير. کيتاب سگيزينجي عصره عايد دير. بو اسکي سوزلويون بير اليازما نسخه‌سي تورکيه‌نين گديک احمد پاشا کيتابخاناسيندا ۲ / ۱۷۵۲۵ نومره آلتدا قورونور. 
64- قواعدالفرس :
آديندان بللي اولدوغو کيمي فارسجانين قايدا ـ قانونلاري دير. آنجاق اليازما کيتابلار سيراسيندا فارسجا ـ تورکجه سوًزلوک اولدوغوندان دا سوًز گئديب دير . بو کيتابين يازاري بللي دئييل و احتمال لا , اسکي  متن‌لرده‌ن دير. قواعدالفرس کيتابيندان بير نسخه  اوستانبولدا امير خواجه کمانکش کيتابخاناسيندا ۴۹۸ نومره ده قورونور. 

65- کتاب لغت :
فارسجا ـ تورکجه بو سوًزلوک اسکي بير متن‌لرده دير. بونون يازاري بللي اولماسادا الده اولان بير اليازما نسخه‌سي‌نين کيتابتي اونونجو قرنه نسبت وئريلير. بو اليازمادان بير نسخه‌سي اوستانبولدا اولان امير خواجه کمانکش کيتابخاناسيندا ۶۶۰ نومره آلتدا قورونور. 

66- لغت :
فارسجا ـ تورکجه اولان بو سوًزلوک احتمال وئريلير اونونجو قرنه عايد اولسون. بونون يازاري احمدبن‌اسماعيل بن ابراهيم دير کي, حله‌ليک بير نسخه‌سي اوستانبولون امير خواجه کمانکش کيتابخاناسيندا ۶۶۲ ينجي نومره ده قورونور.

67- لغت :
فارسجا ـ تورکجه اولان بو سوًزلويو حسين اوغلو حسن بن عمادالقرا حصاري احتمال لا, اوْن بيرينجي قرن ده‌ن اونجه يازميشدير. لغت کيتابيندان بير اليازما اوستانبولون امير خواجه کمانکش کيتابخاناسيندا ۶۶۳ نومره ده قورونور.

68- اسکي اويغور تورکجه‌سي سوزلوگو:
لاتين‌جه بوراخيلان بو سوًزلويو آ. جعفر اوغلو ۱۹۹۳ ده نشر ائتديرميشدير. اسکي اويغور تورکجه‌سي سوًزلوگو, آديندان بللي اولدوغو کيمي, اويغور تورکجه‌سينده اولان اوًنملي بير سوًزلوک دور. بو کيتاب بير اوًن سوًزدن سونرا «آ» سوًزو ايله باشلانيب و zrusc سوًزو ايله ۲۰۰ صحيفه‌ده سونا چاتير. کيتاب  اوستانبول  دا ايشيق اوٍزو گوًره بيلميشدير. 

69-اللغات النوائيه و الاستشهادات الجغتائيه:
بو سوًزلويون آديندان بللي اولدوغو کيمي, امير عليشير نوائي‌نين کيتابلاريندا ايشله‌نيلن بير سيرا چتين لوغت‌لرين ايضاح‌لاري ايله برابر, کيتابلارين‌ آدلاري ذکر اولونموشدور. کيتاب پيطر بورغده آکادمينين باسماخاناسيندا ميلادي ۱۸۶۸و هجري ۱۲۸۵ ده باسيلميشدير. اللغات النوائيه دورد صحيفه شعردن سونرا اليف سوًزوندن باشلاياراق دورديوز اييرمينجي صحيفه‌ده يوماي سوًزونون آچيقلاماسي ايله سونا چاتير. دئمک کيتابين سوْل طرفينده ۲۷ صحيفه‌ده فرانسيزجه بير اون سوًز قئيد اولونموشدو. 

70- محاکمة‌اللغتين:
امير عليشير نوائي‌نين بير ايل اوًلومونه قالميش يازديغي بو شاه اثر, هجري ۹۰۵ ده يازيليب و بيرينجي دفعه تبريزلي پروفسور تورخان گنجه‌اي‌نين همتي ايله گونش ايلي ۱۳۲۷ ده تهراندا ايشيق اوٍزو گوًرموشدو. کيتاب ۳۶ صحيفه‌ده نشر اولموش, ۶ صحيفه‌سي تورخان گنجه‌يي‌نين اوًن سوًزو و دورد صحيفه عليشير نوائي‌نين ايضاحيندان سونرا يوز ده نه لوغتين اوًزلري ايله برابر ايضاحلاري وئريلميشدير کي, فارسلاردا بونلارين معاديل‌لري يوخ دور. « محاکمة‌اللغتين» دفعه‌لر چاپ اولسادا، اونون گوًردويوموز چاپلارين بئله گوًسترمک اولار.
۱ ـ  رحمتلی تبریزلی پروفسورتورخان گنجه‌يي‌نين متنينين اساسيندا گونش ايلي ۱۳۶۳ ده افغانستاندا ارغون توخمنه‌اي‌نين همتي ايله بير متن ده چاپ اولموشدو. بو متن ده  پروفسورتورخان گنجه‌ينين متنينه گوًره بير سيرا مطبعي سهولر قورونموشدو. کيتاب ۵۰ صحيفه‌ده نشر اولونموشدو.

۲ ـ محاکمة‌اللغتين بير دوًنه‌ده ۱۹۹۶ دا آنکارادا F.SEMA BARUTCU OZONDER طرفينده‌ن ۲۴۴ صحيفه‌ده نشر اولونموشدو. بو کيتابين مصححي بو جزوه ده چوخلو زحمت‌لره قاتلاشسادا, آنجاق بير سيرا سهولره يول وئريلميشدير. کيتابين سونوندا محاکمة‌اللغتين‌نين اليازمالاريندا بير اوْرژينال وئريلميشدير. 

۳ ـ کيتاب بير دونه‌ده ميلادي ۱۹۶۸ ده امير عليشير نوائي‌نين اثرلري ايچره چاپ اولموشدور. محاکمة‌اللغتين بو کيتابين ۱۹۰ ينجي صحيفه‌سيندن باشلاناراق ۲۱۷ ينجي صحيفه‌ده سونا چاتميشدير. بو اثر تورکيه‌ده تاريخ قورومو طرفينده‌ن آنکارا شهرينده باسيلميشدير.

4-بیر نسخه ده دوقتور صدیقین همتی ایله 216 صحیفه ده تبریزین اختر نشریاتی وریندن 87 ایل ایشیق اوزو گورموشدو. دوقتور صدیق همین کیتابدا بیر نئچه نسخه دن یارارلانمیش و همین چاپ باشقا چاپلارا گوره گوزل و نسبتا آرینمیش بیر نسخه دیر .

5- بیر نسخه ده همین کیتابدان 1371 ینجی ایلین اردی بهشت آییندا سوئد اولکه سینده آق مئرات و گورگه نلی نین همت لری و چالیشمالاری ایله 34 صحیفه ده چاپ اولموشدور . بو اثرین دیلی تورکمن جه و الفباسی عرب کوکلو تورکجه یازیلمیشدیر . کیتابین قابیغیندا بئله قئیدلر گوزه دییر :

عالی شیر نووایی

محاکمه اللغتین 

غئسغالدئلان تکست

و 

غوشماچالار

آق مئرات

گورگه نلی

اردیبهشت 1371

سوئد

6 ـ محاکمة‌اللغتين‌ده‌ن بير علمي متن بو سطيرلرين يازارينين همتي ايله چاپ عرفه‌سينده دير.
71- لغت نيکلا:
فارسجا ـ فرانسيزجا بو سوًزلوگون يازاري تانينميش شاعير شيروانلي ميرزه نصراله باهار ايدي. آنجاق او تبريزده فرانسه قونسولونون منشي‌سي اولان واخت بو سوزلويو يازيب قونسول اوندان آليب, فرانسايا گوًنده‌ريب و اورادا اوتانمازجاسينا اوز آدينا چاپ ائتديرير. 

72- شرح لغت عبداللطيف بن فرشته: 

فارسجا ـ تورکجه اولان بو سوًزلويو محمد اوغلو حاج مصطفي ترتيب وئرميشدير. هجري ۱۲ ينجي عصرده کيتابته آلينان ايکي اليازما اوستانبولون عاطف افندي کيتابخاناسيندا ۲۷۲۳ و ۲۷۲۴ و ۲۷۲۶و ۲۷۲۵ نومره‌لرده قورونور.

73- سرفصل: 

تبريزلي احمد اوغلو حسين الفتي‌نين بو سوًزلويو حاقدا معلوماتيميز اولماسادا, آنجاق اونون بير تبريزلي طرفينده‌ن ترتيب اولونماسي آيدين دير. سر ‌فصل‌ين بير اليازماسي اوستانبولون عاطف افندي کيتابخاناسيندا II / ۲۷۲۸ نومره آلتدا محافظت اولونور.

74- لوغت حليمی:
فارسجا ـ تورکجه اولان بو سوًزلويو لطف ا... بن ابي يوسف الحليمي ترتيب وئرميشدير. هجري اونونجو قرن‌ده کيتابت اولموش بير اليازما تورکيه‌ ده عاطف افندي کيتابخاناسيندا ۲۷۴۶ نومره‌ده قورونور.

75- مفتاح اللغه:
فارسجا ـ تورکجه اولان همين سوزلوک ادهم اوغلو شيخ محمودون تشبثي ايله توپلانميشدير. همين سوزلوک‌ده‌ن بير اليازما اوستانبولون عاطف افندي کيتابخاناسيندا I / ۲۷۵۰ کودي آلتدا محافظت حاليندا دير.
76-فرهنگ ترکي ـ فرانسوی:
بو سوًزلويون يازاري کيفر و بيانکي I.D. Kiefferet et T.X. Bianchi دير. بو سطيرلرين يازاري شخصاﱡ بو سوًزلويو گوًرمه‌سه‌ده, آنجاق بير سيرا قايناقلاردا اونون آديني و يازارين گوًزده‌ن کئچيتميشدير. يازيچيسي تورك اولماسادا آنجاق تورك لره عايد اولماسي ايچون اونو بو سياهي ده يئر وئرديك .
77- تبيان نافع:
«تبيان نافع» تانينميش سوًزلوک برهان قاطع ـ ين تورکجه ترجمه‌سي دير. بو ترجمه‌ني عثمانلي عاليم‌لرينده‌ن اولان سيد احمد عاصم عنتابي اونوچونجو قرن ده باشا چاتديرميشدير. سيد احمد بو سوًزلوک‌ده‌ن يالنيز ترجمه ايشينه باخماييب يئري گلميشکن برهانين سهولريني ‌ده دوغرولدوب, اونا بير سيرا يئني لوغت‌لرده‌ن داخيل ائتميشدير. تبيان نافع بير دونه ۱۲۱۴ قمري ده قسطنطنيه‌ده, بير دونه بير ايل اوندان سونرا بولاق دا و بير دونه ده ۱۲۵۱ ده مصرده ايشيق اوٍزو گوًره بيلميشدير. تبیان نافع اوچ جلد ده ترتیب وئریلمیشدیر .
78- فرهنگ ضيا:
فارسجا ـ تورکجه بو سوًزلويو Ziya sukan ترتيب وئرميشدير. ضياء سوزلويو ۱۹۴۴ ميلادي‌ده اوستانبولدا ايشيق اوٍزو گوًرموشدو.

79- برهان جامع :
برهان جامع سوزلويو, برهان قاطع ـ ده‌ن فايدالاناراق ۱۲۰۶ دا تبريزلي مهدي قولو اوغلو محمد کريم‌ين تشبثي ايله يئکونلاشميشدير. 

80- فرهنگ عباسی:
فرهنگ عباسي سوًزلويونو, صدرالدين احمد بن محمدرضا, تبريزلي نايب الصدر قمري ۱۲۲۵ ده ترتيب وئرميشدير.

81- مفتاح البدايع:
مفتاح البدايع سوًزلويو حاقدا بو سطيرلرين يازاري‌نين معلوماتي يوخدور. آنجاق بونو بيلير کي, اونون يازاري تانينميش شاعير تبريزلي وحيد دير.

82- فرهنگ استانبولی: 


فارسي ـ ترکي 
فارسجا ـ اوستانبولي تورکجه‌سينده اوْلان بو سوًزلويون توپلايانلاري ابراهيم اولغون و جمشيد درخشان اولموشلار. کيتاب گونش ايلي ۱۳۶۳ ده تبريزده تلاش ناشرلييي همتي ايله ۳۸۴ صحيفه‌ده ايشيق اوٍزو گوًرموشدو. بو کيتابين بيرينجي لوغتي «آئين» و سونونجو لوغتي ايسه «ييلاقي» دير.
83-فرهنگ ترکي استانبولي به فارسی: 
اوستانبول تورکجه‌سي ـ فارسجا اولان بو سوًزلويوده ابراهيم اولغون و جمشيد درخشان توپلاميشلار. کيتاب ۱۳۶۴ ده تهراندا کاوه ناشرلييي طرفينده‌ن ۵۳۶ صحيفه‌ده يايينلانميشدير. بو سوًزلويون بيرينجي لوغتي «عبا» و سونونجو لوغتي ايسه Zuyuf اولموشدو.
84-فرهنگ لغات ترکي استانبولی:


   انگليسي فارسي محق

بو سوًزلويو تبريزلي دوکتور قدير گول‌کاريان ترتيب وئرميش دير. همين اثر ۱۹۹۴ ينجي ايل قيزيل کيتاب اودولون  آلا بيلميشدير. کيتاب بير گيريش‌دن سونرا aba لوغتي ايله باشلانيب و ۷۳۱ صحيفه‌ده سونا چاتميش دير. ۷۵ ينجي ايلده, چاپ اولموش بو سوًزلوک «چالماق» مصدري ايله باشا چاتير.

85- فرهنگ جامع فارسي به ترکي استانبولی:
بو سوزلويون يازاري دوقتور محمد کانار و چاپ ايلي تهران ۱۳۷۴ دير. دوقتور کانار بو اثري A سوزو ايله باشلايب و «يايلاق» سوزو ايله ۷۱۲ صحيفه‌ده سونا چاتديرميشدير.
86-فرهنگ ترکي نوين :
تاملاتي در عرصة ريشه‌شناسي 

اتيمولوژو دان بحث آچان بو سوًزلويو تانينميش تورکولوق اسماعيل هادي يئتميش دوققوزونجو ايلده تبريز شهرينده احرار ناشرلييي همتي ايله چاپ ائتديره بيلميشدير. کيتاب ۵۰ صحيفه گيريش و معلوماتدان سونرا «آ» حروفي ايله باشلايب و «ي» ده «يووورت» ايله بيتيرميشدير. بو ده‌يرلي سوًزلوک ۸۳۶ صحيفه‌ده يايينلانميشدير.

87- صمد بهرنگي‌نين سوزلويو:
تورکجه ـ فارسجا اولان ياريمچيليق بو سوًزلويو رحمتلي صمد بهرنگي ترتيب وئرميشدير. اونون «قاف» حرفينه کيمي اولدو سوندان خبرلي اولساق دا, طالعيندن خبرسيز ايک. 

88- بحرالغرايب:
فارسجا ـ عثمان تورکجه‌سينده اولان بو سوًزلويو ۱۳ اونجو عصرين عاليم‌لرينده‌ن بيريسي ـ قاضي لطف‌ا... بن يوسف حليمي ترتيب وئرميشدير. بو اليازما نسخه‌دن بير جلد تهراندا شوراي اسلامي مجلس کيتابخاناسيندا ۱۷۴ ـ ۱۲۹۱۲ نومره ده ۷۴ واراقدا قورونور.
89- ترتيب زيبا :
عرب‌جه و عثمانلي تورکجه‌سينده اولان بو سوًزلوک حافظ محمود افتدي وارداري‌نين تشبثي ايله ترتيب اوٍزره سالينميشدير. بو کيتابين بير اليازما نسخه‌سي تهرانين شوراي اسلامي مجليسينين کيتابخاناسيندا ۳۴۵ ـ ۱۷۲۸۳ نومره آلتدا قورونور.
90- صحاح العجم :
صحاح العجم عنوانين داشيان بو سوًزلويو تقي‌الدين محمد بن بيرکلي يازميشدير. فارسجا ـ آذربايجانجا بو سوًزلويون بير اليازما نسخه‌سي تهراندا مجلس شوراي اسلامي کيتابخاناسيندا ۱۲۶۵ ـ ۱۷۹۵۵ نومره آلتدا قورونور. بو سوًزلوک اون اونجو عصره عايد دير.

91- فرهنگ تاريخي سنجش‌ها و ارزش‌ها: 

فارسجا اولان بو سوًزلويو رحمتلي تبريزلي ابوالحسن ديانت ايکي جلدده ترتيب وئريب و ۱۳۶۷ ينجي ايلده نيما ناشرلييي طرفينده‌ن ايشيق اوٍزو گوًره بيلميشلر. بو سوًزلويون بيرينجي جلدي «اوزان و مقياس» لارا عايد دير کي, ۵۰۴ صحيفه‌ده دير و ايکينجي جلدي ايسه ۲۶۰ صحيفه‌ده و «نقود و مسکوکات» ا عايد دير. 
92- ايضاحلي مونوگرافيک موسيقي لوغتی: 
موسيقي‌يه حصر اولونان بو سوًزلويو تانينميش موسيقي اوستادي افراسياب بدل به‌يلي ترتيب وئرميشدير. بو سوًزلوک اوًزلويونده اَن گوًزه‌ل و موسيقي‌چيلر اوچون فايدالي بير کيتاب دير کي، آذربايجانين شومال حيصه‌سينده چاپ اولونموش و ياييلميشدير. 

93- اقنوم عجم :
اقنوم عجم سوزلويونون يازاري حله‌ليک بللي دئييل. آنجاق بير سيرا معلوماتلارا گوره او, قمري دوققوزونجو قرنه عايد دير. بو سوًزلويون اصلي نه‌دير سه, يازار اونون لوغت‌لري, ترکيب‌لري و ... ني تورکجه‌يه چئويرميشدير. بو سوًزلوک گويا اَن اسکي بير کيتاب دير کي, فارسجا ـ تورکجه دير. بو سوزلوک‌ده‌ن بير نسخه آکسفورد دا قورونور کي, يازي‌يه آلما تاريخي هجري ۸۹۸ دير. اقنوم عجم ـ ين بير اليازماسي دا ـ ج ۱۴۶۸ نومره آلتدا اوستانبولون مراد ملا کيتابخاناسيندا محافظت اولور . 
94- قائمه يا شرح بحرالغرائب :
بحرالغرائب سوًزلويونون يازاري لطف‌ا... بن يوسف حليمي دير. بو سوًزلوک قمري دوققوزونجو قرنه عايد دير. بو سوًزلويون اليف حيصه‌سي تورکجه دير. بو کيتابين اليازما نسخه‌لرينده بيريسي بريتانيا موزه‌سينده و باشقاسي ايسه قاهره‌ده قورونور.

95- نثار الملک:
بو سوزلويو ترتيب وئره‌ن لطف‌ا... بن يوسف حليمي اولموشدور. او, کيتابي قمري ۸۷۲ ده عثمانلي پادشاهي سولطان با يزيد بن محمد آدينا سونا چاتديرميشدير. کيتابين آدي جمل حسابي ايله ائله ۸۷۲ دير. بو سوًزلوک فارسجا اولسادا, تورکجه آچيقلانميشدير. 

96- شامل اللغه: 

شامل اللغه سوزلويونون يازاني حسن اوغلو حسين بن قارا حصاري اولموشدو. بو کيتاب سلطان ابوالمظفر با يزيد اوغلو سلطان محمد بن سولطان مراد خان آدينا يازيلميشدير. بو سوزلوک‌ده لوغت‌لرين شرحي تورکجه وئريلميشدير و اونونجو عصره عايد دير. يازديقلارا گوره «شامل اللغه» ده اوْن بير مين لوغت آچيقلانميشدير.
97- لغت شاهنامه :
بو سوًزلويو باغدالي عبدالقادر يازميشدير. سوًزلوک اوْن‌بيرينجي قرنه عايد دير کي, فارسجا ـ تورکجه و ۱۰۶۷ ده توپلانميشدير. چاپ اولان بو سوًزلوک ۲۴۶ صحيفه ‌ايله و ۲۷۹۳ لغتي احتواء ائدير. 
98- ديوان لغات الترک :
دونيانين اَن بيرينجي سوًزلوک‌لرينده‌ن اولان ديوان لغات الترک ـ ي, حسين اوغلو کاشغرلي محمود ترتيب وئرميشدير. بو متنين اساسيندا اونون «آدلار, صفت‌لر, ضميرلر و پسوندلري, تهراندا دوقتور محمد دبير سياقي‌نين تشبثي ايله ۱۳۷۵ ينجي ايل بير کيتاب ۱۱۰۱ صحيفه‌ده ايشيق اوٍزو گوًره بيلميشدير. قزوينلي دوقتور دبير سياقي ۳۸ صحيفه اوًن سوًزدن سونرا يازارين مقدمه‌سينين فارسجا ترجمه‌سين وئرميشدير. کيتابين بير چاپي دا اوچ جيلدده اوٍزبکستاندا و تاشکند شهرينده ۱۹۶۳ ده چاپ اولموشدو.

سون ایللر تبريزده بير ده‌يرلي نسخه‌ده همين کيتابدان دوکتور حسين صديقين همتي ايله سهمانلانميشدير. همين نسخه ۶۲۸ صحيفه‌ده‌ن عيبارت دير کي, ۷۲ صحيفه‌ليک بير فارسجا اوًن سوًزده‌ن سونرا اعتباراﱡ متن گلميشدير. بو اثري دوکتور صديق فارسجايا چئويرميشدير.
99- ابن محّنا لوغتی: 
بو سوزلويو آديندا ن  بللي اولدوغو کيمي ابن محّنا ترتيب وئرميشدير. کيتابين بير چاپي ۱۹۸۸ ده آنکارا دا ايشيق اوٍزو گورموشدو. ۱۰۹ صحيفه‌ده اولان بو کيتابي عبداله باتال تصحيح ائتميشدير. بو سوزلوك Acux لوغتي ايله باشلاميش و Zıyan hilmak سوًزو ايله بيتير. ابن محنّا لوغتي ۷۰۰ ايل بوندان اوّله عايد دير کي, گوٍنوموزه قدر ۷ ال يازماسي بللي اولوب و همين چاپ بو نسخه اوٍزه‌رينده باسيلميشدير. 

100- يئني تاراما سوزلويو:
۴۷۲ صحيفه‌ده‌ن عيبارت اولان «يئني تاراما سوزلويو» کيتابي ۱۹۸۳ ده آنکارا دا ايشيق اوٍزو گورموشدو. سوزلوک بير گيريش‌دن سونرا «آبا» لوغتي ايله باشلاييب zurnapa سوزو ايله بيتسه‌ده, ۲۶۱ ينجي صحيفه‌ده‌ن Dizın باشلايب و نهايت کيتاب سونا چاتميشدير. بو کيتاب ۸ جلدده ايشيق اوٍزو گوره‌ن تاراما سوزلويونون بلکه‌ده تکميل‌لشمه‌سي دير. ۸ جلدده چاپ اولان تاراما سوزلويونون بير چاپي دا ۱۹۸۸ ده آنکارادا باسيلميشدير. 
101-  قاموس ترکی:
شمس الدين سامي‌نين ايکي جلدليک تورکجه- تورکجه اولان بو سوًزلويو هجري ۱۳۱۷ ده اوستانبول دا چاپ اولموشدو. قاموس تورکي ده تورکجه ده اولان عربي و فارسي لوغت‌لره يئر آچيلميشدير. کيتابين بيرينجي جلدي ۷۹۶ صحيفه‌ده و ايکينجي جلدي ايسه ۷۹۷ ده‌ن باشلايب ۱۵۷۴ صحيفه‌ده بيتميشدير. بو سوًزلوک اَن اعتبارلي سوًزلوک‌لرده‌ن اولموشدو.  

102- دستورالعمل :
فارسجا ـ تورکجه اولان بو سؤزلويو رياضي محمد افندي توپلاميشدير. « دستورالعمل » سؤزلويو حاقدا هئچ بير معلوماتيميز يوخ‌دور. آنجاق, بونو بيليريک کي, اونون بير اليازماسي اوستانبولون عاطف افندي کيتابخاناسيندا III / ۲۷۲۸ نومره آلتدا محافظت اولونور. 

103- آرين :

اتيمولوژيک ده رلمه سؤزلر 

رحلي بيچيمينده لاتين اليفباسيندا اولان تورکجه ـ تورکجه بو سؤزلويون يازاري حسن بيگ هادي دير. آرين سؤزلويو بير نئچه دونه چاپ  اولوب .اونون سون چاپي تبريزده حسن بيگين امگي ايله ۴۸۵ صحيفه‌ده ۱۳۸۳ اونجو ايل ايشيق اوٍزو گؤروب دور. کيتابين بيرينجي لوغتي A b ايله باشلايب, سونونجوسو ايسه     Züvgan  لا بيتير . 
104- تورک آدلار سؤزلويو:
بو سؤزلويو رحمتلي رضا غفاري توپلاميشدير. کيتاب اونجه « آدلار » آدي ايله ۷۴ ينجي ايلده ۲۷۱ صحيفه‌ده ايشيق اوٍزو گؤر‌دو, سونرا ۱۳۷۷ ده ۱۴ صحيفه‌ده گؤزه‌ل‌جه چاپ و ياينلانميشدير. غفاري بو کيتابدا تورک‌لرده اوغلان و قيز آدينا ايشله‌نن آدلارين بير سيراسينين سياهي‌سيني وئرميشدير.
105- فرهنگ نامهاي آذربايجانی: 

آذربايجانجا آدلار سؤزلويو

فرهنگ نامهاي آذربايجاني, سؤزلويونو عبدالاحد بهراد توپلاميشدير. ۱۳۷۰ ينجي ايلده چاپ اولان بو کيتابين بيرينجي آدي « آبدال » و سونونجو آدي ايسه « يئيينتي » اولموشدور. 
106-نامهاي ترکمنی:

ترکمن آدلاري 

آدلار سيراسيندا « نامهاي ترکمني » سؤزلويوده ماراقلي بير کيتاب دير. قربان صحت بدخشانين توپلاديغي تورکمن آدلار سؤزلويو ۱۳۶۹ ينجي ايل نورمحمد آق ين اؤن سؤزو ايله ۸۸ صحيفه‌ده ايشيق اوٍزو گؤرموشدور. يئتدي بؤلومدن عيبارت اولان بو سؤزلوک‌ده‌ن تورکمن آدلاريندان علاوه چوخلو عربي آدلارا دا يئر وئريلميشدير.
107-فرهنگ نامهاي ترکی:
بو کيتابين بيرينجي جلدي ۱۳۸۰ ينجي ايلده تبريزده ۶۱۴ صحيفه‌ده ايشيق اوٍزو گؤروب ايکينجي جلدي ايسه ۱۳۸۲ ينجي ايل ۸۱۲ صحيفه‌ده تبريزده باسيلميشدير. بورادا گلن آدلار آذربايجان ـ تورکيه, قيرقيزلار و ... کيمي خالق‌لارين ديلده ـ ديشده ايشله‌نيلن آدلاريني احتواء ائدير. کيتابي يازان اؤرمو يازيچي‌لاريندان عبداله اوغلوفرهاد جوادي اولموشدور.
108- فرهنگ پیمائی:
فارسجا – تورکجه اولان بو سوزلویون یازاری حسین پیمائی دیر . 1345 ینجی ایلده چاپ اولان بو کیتاب آب سوزونون آنلامی ایله باشلانیب و 848 ینجی صحیفه ده ییلاق سوزونون معناسی ایله سونا چاتیب . فرهنگ پیملئی ده گلن لوغت لرین سول طرف ده ن عرب الیفباسی ایله اوزلری و اوندان سونرا لاتین جه آنلاملاری گلمیشدیر .کیتاب تورکیه ایله ایرانین دوست لوق لار آرا فرهنگی رابطه لری طرفیندن  یاییلمیشدیر .
109-فرهنگ آذربایجانی – فارسی پیفون:
    تورکجه – فارسجا اولان بو سوزلویو محمد پیفون  ترتیب وئرمیشدیر . 30000 میندن زیاده لوغت ؛ اصطلاح ؛ ترکیب و ... داشیان پیفون سوزلویو گونش ایلی 1361 ده تهراندا دانشپایه ناشرلیی همتی ایله 535 صحیفه ده چاپ و یایینلانمیشدیر . کیتاب بیر اون سوزده ن سونرا آ حرفی ایله باشلانیب و 372 ینجی صحیفه ده یییه لیک سوزو ایله سونا چاتیب  داها سونرا یئتدینجی صحیفه د جغرافی آدلاری آچیقلانمیش و 382 ینجی صحیفه دن واژه لرین فهرستی الفابد له باشلانمیشدیر .
110-جامع اللغتین لتعلیم الاخوین:
فارسجا – تورکجه و عربجه اولان بو سوزلوک خان اواری خان مون دستورو ایله یازیلمیشدیر . همین کیتابی محمد شفیع بن مقصود الاواری الداغستانی کی ؛دبیر قاضی خونزافی آدی ایله داها تانینمیشدیر ترتیب وئرمیشدیر .یازار هجری 12 ینجی قرنین تانینمیش عالیم لریندن ایدی و داغستان اولکه سینده یاشامیشدیر .بو سوزلویون بیر الیازماسی کی یازارین خطی ایله دیر داغستانین الیازمالار شعبه سینین کیتابخاناسیندا قورونور . 538 صحیفه دن عیبارت اولان جامع اللغتین کیتابینین سون صحیفه سینده  23 ذیقعده 1213 ق عیبارتی داها اونملی در . 
111- انگلیسجه – آذربایجانجا لوغت:
کریل الفباسی ایله چاپ اولان انگلیزجه- آذربایجانجا بو سوزلوک 1999 ینجی ایلده باکی شهرینده چاپ اولموشدور . همین سوزلویو قوربان رضایئف و رایا رضایئوا ترتیب وئرمیشلر . انگلیزجه – آذربایجلانجا سوزلویو 244 صحیفه ده نشر اولموشدور.
112- فرهنگ منتخب ترکی:
فارسجا عنوانلی بو سوزلوک "معین " و " فرهنگ  بزرگ سخن" سوزلوکلریندن درلمه یا سئچیلمیش بیر کیتاب دیر کی اورادا اولان تورکجه لوغت لری آرایب ؛ سئچن دوقتور علی مشگینی اولموشدور . فرهنگ منتخب ترکی سوزلویو 272 صحیفه ده 1384 ینجی ایل تبریزین پور حسین نشری طرفیندن گون ایشیغینا چیخاریلمیشدیر .
113- فرهنگ اسامی روستاها ی آذربایجان شرقی:
شرقی آذربایجانین کندلرینین آدی سوزلویو تبریز یازیچی لاریندان اولان سایین صمد چایلی جنابلارینین امک لری ایله 731 صحیفه ده گوزل بیچیمده 1387 ینجی ایل تبریزین اختر نشری یاردیمی ایله چاپ اولموشدور . صمد چایلی همین سوزلوکده شرقی آذربایجاندا اولان مینلر کندین سیاهه سی ایله ؛ نه تهر یازیلیب ؛ نه تهر دئییلیر و او آدلارا یاخین آدلار نه دیر کیمی ایضاح لارلا بو سوزیولو یازمیشدیر .
114- فرهنگ واژه های ترکی و مغولی در متون فارسی:
آدیندان بللی اولدوغو کیمی بو سوزلوک ده تورک و موغول جا اولان سوزلر فارسجا یازی لاردا آرینیب ؛ همین سوزلویو تشکیل وئرمیشدیر . بو سوزلویو یازان تبریزلی عالیم رحمتلی اوستاد عزیز دولت آبادی اولموشدور . اوستاد دولت آبادی نین توپلادیغی 301 صحیفه لیک بو کیتاب 1386 ینجی ایل تبریز اونیوریسته سینین همتی و دوقتور صدری نیانین رئداکتورلوغو ایله ایشیق اوزو گوره بیلمیشدیر .
115- قاشقایی سوزلوگو:
قاشقایی تورکجه سی ایله فارسجا یا ترجمه یا خود قاشقای جا – فارسجا بو سوزلویو قاشقای ائلینین چالیشقان و دیرلی عالیمی اسداله مردانی رحیمی یازمیشدیر .همین سوزلوک ده بیر سیرا لوغت لر ائتیمولوژی لری ایله گلمیشدیرکی اوزلویونده دیرلی بیر ایش حسابلانابیلر . 871 صحیفه لیک دن عیبارت اولان همین کیتاب 1386 ینجی ایل 3000 تیراژلا انتشارات انصاری ناشرلیی واسیطه سی ایله گوزل بیر شکیل ده چاپ و یاینلانمیشدیر .
116- قاراپاپاق سوزلویو:
تورکجه – فارسجا اولان بو سوزلویو سولدوز ماحالینین تانینمیش یازیچیسی و آراشدیریجیسی رحمتلی اوستاد یوسوف قهرمانپور یازمیشدیر . 10 زونکندن عیبارت اولان تورکجه – فارسجا قاراپاپاق سوزلویونون ال یازمالاری بو سطیرلرین یازاری نین نظربنه یئتسه ده ؛  اوستاد قهرمانپورون وفاتی ایله کیتابین طالعیندن خبر سیزایک و آرزی ائدیریک بیر گون چاپ اولوب هامیمیزین الیمیزه چاتیب فایدالاناق .
117- فرهنگ ترکی – فارسی شاهمرسی:
قیرخ میندن عیبارت اولان بو سوزلوک تبریز معلیم لریندن اولان پرویز زارع شاهمرسی نین چالیشمالاری اوزه چاپ و یاینلانمیشدیر . شاهمرسی نین فرهنگ ترکی – فارسی سوزلویو 1388 ینجی ایلده ایکیمجی دونه اولاراق ؛ تبریزین اختر نشریاتی همتی ایله چاپ اولموشدور.1071 صحیفه لیک بو کیتاب گوزل شکیلده کیتاب ساتانلارین جاماکی لاریندا ساتیشا بوراخیلمیشدیر .
118- فرهنگ فارسی – ترکی شاهمرسی:
فارسجا – تورکجه اولان همین سوزلویو ده تبریزلی گنج عالیم پرویز زارع شاهمرسی ترتیب وئرمیشدیر . 952 صحیفه دن عیبارت اولان بو سوزلوک 88 ینجی ایل تبریزین اختر نشری واسطه سی ایله چاپ و یایینلانمیشدیر . اللی مین سوزو ایفاء ائله ین فرهنگ فارسی – ترکی شاهمرسی اوزلویونده دیرلی سوزلوک لردن دیر .
119- فرهنگ ترکی به فارسی سنگلاخ( خلاصه عباسی ):
تورکجه میزده ان تانینمیش سوزلوک لردن دیرکی استرآبادلی میرزه مهدی خانین شاه اثرلریندن اولموشدور . بو اثری خویلو حکیم محمد قوبولی اوز سلیقه سی ایله سئچیب ؛ خلاصه عباسی عنوانی ایله چاپا حاضیرلامیشدیر . بو گوزل اثر 1388 ینجی ایل تبریزین یاران نشریاتی واسطه سی و چالیشقان آراشدیریجی دوقتور حسین صدیقین همتی و اون سوزو ایله 432 صحیفه ده گون ایشیغینا چیخاریلمیشدیر .
120- لغات لهجه ی تبریز:
ژاپونیانین چاغداش عالیم لریندن کوئیجی هانه دا ؛ تبریزلی هوسکار علی گنجه لی نین یاردیمی ایله مین لوغت دن زیاده تبریز لهجه سینده کی لوغت لری توپلامیش 1966 ینجی ایل پروفسور واتارومیکی کاکیئ.کا نین نظری آلتدا چاپ اولان اسلام فرهنگی نین مطالعه لری سیراسیندا ایشله نیب ؛ انقلاب عرفه سینده یعنی 57 ینجی ایل سونا چاتمیشدیر . لغات لهجه تبریز کیتابی 1388 ینجی ایل دوقتور حسین صدیقین ترجمه سی ایله تبریزین یاران ناشرلییی واسطه سی ایله 188 صحیفه ده ایشیق اوزو گوره بیلدی .
121- لطایف اللغات:
دونیا شهرتلی شاعیر مولوی نین شاه اثری اولان مثنوی سینه دایر مستقل بیر سوزلوک دن عیبارت اولان لطایف اللغاتی عبداللطیف بن عبدالله العباسی هجری 1031 ده هیندوستان اولکه سینده توپلامیشدیر . بو سوزلوک ده تورکجه لوغت لر یازیلیب داها سونرا اونلار فارس دیلی ایله آچیقلانمیشلار . البته یازار تورکجه دن علاوه فارسجا ؛ عربجه و سوریانی جه اولان چتین لوغت لری ده یئری گلمیشکن آچیقلامیشدیر .
122- فرهنگ میرزا ابراهیم :
بیزیم ایچون آدی هله ده بیر اوقدر تانیش اولمادیغیمیز بو سوزلویون یازاری میرزه ابراهیم ؛ صفوی لر سلاسه سینین بانیسی بیرینجی شاه اسماعیلین وزیری اولان اصفهانلی میرزه شاه حسینین اوغلو ایدی . بو دیرلی سوزلوک تورکجه ؛ فارسجا و عربجه اولموشدور .هله لیک همین کیتابدان بیر نسخه تهراندا مجلس کیتابخاناسیندا قورونماقدادیر . میرزه ابراهیم اوز سوزلویونده گتیردییی تورکجه لوغت لره گئچمیش شاعیرلردن بیر چوخ شعرلر اورنگ وئرمیشدیر .
123- آذربایجانجا آرقو سوزلویو:
تورک دیلینده قباحت لی سوزلر

بو سوزلویو توپلایانلار علی برازنده تورک و راسیم قاراجا اولموشلار . اوزلویونده بو دیرلی کیتاب 2008 ینجی میلادی ایلینده باکی شهرینده 107 صحیفه ده لاتینجه گون ایشیغینا چیخاردیریلمیشدیر .
124- واژه نامه آوائی آذربایجانی به فارسی:
تورکجه – فارسجا اولان بو سوزلویو رحمتلی اوستاد محمد فرزانه ترتیب وئرمیشدیر. بو سوزلوک بو گونه قدر چاپ امکانی تاپماسادا ؛ آنجاق اونون اون سوزو ایللر اونجه وارلیق درگی سینده چاپ و یایلمیشدیر .
124- لغت دانستان کتاب:
 آذربایجان تورکجه سینده ان اسگی سوزلوک لردن اولموشدور .سوزلویون یازاری ؛ خطیب رستم مولوی دیر . عربجه – تورکجه همین سوزلوک حال حاضرده الیازما شکلینده تهراندا مجلس کیتابخاناسیندا 1278/869/16839 نومره آلتدا قورونماقدادیر . بو سوزلوک هجری اونونجو قرنه عاید بیر کتاب دیر . 215 صحیفه دن عیبارت اولان بو الیازمانین سون صحیفه سینده  " شهر محرم سنه 988 "  گورسه نمک ده دیر .
125- فرهنگ ترکی به فارسی فضولی : 

بو اثر تورک دونیاسینین اویوندویو سولیمان اوغلو حکیم محمد فضولی نین دیرکی گویا امیر علی شیر نوایی و هراتلی لطفی نین دیوانلارینا دایر یازمیشدیر . تاسف له بو شاه و ایتگین اثر بو گونه قدر  گون ایشیغینا چیخا بیلمه میش و الیازماسی پاکستانین کیتابخانالارینین بیرینده قورونماقدادیر .

126- فرهنگ ترکی :
بو اسکی سوزلویو یازان میلادی عصرین ایکینجی یاریسیندا عراقدا آنادان اولان ؛ 18 ینجی عصرین اول لرینده ایسه هیندوستانا کوچموش اصل – کوکو آذربایجانلی اولان محمد تقی قاراقویونلو اولموشدور . بو دیرلی کیتابین یئگانه ال یازماسی حیدرآباد دولت کیتابخاناسیندا قورونسادا 2006 ینجی ایل باکی دا نسیمی آدینا دیلچی لیک انستیتوسو شعبه سینین یاردیمی ایله ایکی اون سوزله چاپ و یاینلانمیشدیر.
127- عربجه  ؛ اویغورجا لغت

آدیندان بللی اولان بو دیرلی کیتابین یازاری محمد بن صالح ناشری ایسه چینین نشریات ملی سنجان اولموشدور .بو سوزلوک اونجه1993 ینجی ایل 1700 جلدده چاپ اولسادا 1999 ینجی ایل 27000 تیراژ لا اورومچی ایالتینده نشره یئتیریلیب ؛ الدن – اله گزمیشدیر . بو کیتاب عرب الفابدینده یازی یا الینمیشدیر.

127- فرهنگ لغات تاریخ جهانگشای جوینی :
عطا ملک جوینی نین بو کیتابینا یازیلمیش سوزلوک دور کی ؛ تورکجه – فارسجا قلمه آلینمیشدیر . 261 صحیفه دن عیبارت اولان بو سوزلوک تبریزلی عالیم رحمتلی اوستاد حاج میرزه جعفر سلطان القرائی نین اوزل کیتابخاناسینا عاید ایدی کی سونرالار تهرانین مجلس کیتابخاناسینا انتقال تاپمیشدیر . بو الیازما ؛ هابئله چاپ اولونمامیش سوزلوک حالیا12042/85572 نومره آلتدا قورونور . تاسف له کیتابین بیر سیرا صحیفه اری دوشموشدور .

128-الصحاح العجمیه : 

بویوک عالیم نخجوانلی هندوشاهین ان تانینمیش اثرلریندن اولموشدور . بو کیتابین سون نسخه سی باکیدا " فرهنگستان علوم جمهوری آذربایجان – انستیتوی خاور شناسی " تشبثی و جمیله صادق اووا ایله طیبه علی عسگر اووانین چابالاری ایله باکیدا " شرق – غرب " نشری واسطه سی ایله 1993 ینجی ایل 295 صحیفه ده چاپ و یاینلانمیشدیر . فارسجا – تورکجه اولان بو دیرلی سوزلوک بیر نئچه دونه قاباق لار نشره بوراخیلمیشدیر .

129- مقدمه الادب :
عربجه – تورکجه اولان بو سوزلویو جارالله رمخشری یازمیشدیر . 540 صحیفه لیک بو الیازمانین بیر نسخه سی تهرانین مجلس کیتابخاناسیندا 11502/78863 نومره آلتدا قورونماقدا دیر .

130- لغت جغتایی به فارسی :
ندر علی آدلی بیر عالیمین همتی ایله یازیلان  بو دیرلی سوزلوک 1191 ینجی ایل بیر کاتیب طرفیندن قلمه آلینمیشدیر . 100 صحیفه دن عیبارت اولان بو نسخه نین اصلی تبریز عالیم لریندن اولان رحمتلی حاج میرزه جعفر سلطان القرائی نین کیتابخاناسینا عایدایدی کی سون زامانلار تهرانین مجلس کیتابخاناسینا انتقال وئریلمیشدیر . حالیا همین نسخه 11890/85417 نومره آلتدا محافظت اولونور .
131-فرهنگ فاروقی :
فارسجا – عربجه – تورکجه دن عیبارت اولان بو سوزلویو شیخ ایراهیم فاروقی منیری باهاری یازمیشدیر . 950 صحیفه دن عیبارت اولان همین سوزلوک بو گون الیازما شکلینده تهرانین مجلس کیتابخاناسیندا 14290/510 نومره آلتدا ساخلانیلیر .

132-اقصی الادب فی ترجمه الادب :
احمد آدلی بیریسشی نین ترجمه سی اولان بو سوزلوک حقیقتدا مقدمه الادب زمخشری نین تورکجه ترجمه سی دیر . 468 صحیفه لیک بو دیرلی سوزلوک کی عربجه – تورکجه دیر 212323 شومره مشخصاتی ایله تهرانین مجلس کیتابخاناسیندا قورونور .

133- جواهر السنه :
تورکجه – عربجه بیر سوزلوک دن عیبارت اولان بو کیتابین یازاری تاسف له بیزه بللی دئییل . آنجاق همین کیتابدان بیر الیازما 300 صحیفه حدودوندا بو گون تهرانین مجلس کیتابخاناسیندا 854/14104 نومره ده حله لیک چاپ حسرتینده دیر .

134- تورکجه برهان قاطع :
تانینمیس سوزلوک لردن اولان برهان قاطعین تورکجه ترجمه سی دیر کی عثمانلی جه 639 صحیفه ده احمد افندی نین چابالاری اساسیندا چاپ اولابیلمیشدیر .

135- لغت چغتای و ترکی عثمانی :

آدین اوسته چکدییمیز بو سوزلویون مولفی شیخ سلیمان افندی اوزبکی بخاری اولموشدور کی اونو سلطان عبدالحمید خان غازی عصرینده قلمه آلمیشدیر . هجری 1320 ینجی ایلده سونا چاتان هابئله اوزلویونده تایسیز اولان بو سوزلوک بیر منظوم مقدمه دن سونرا باشلانیب بیرینجی جلدی 320 صحیفه ده بیتیر . کیتاب داها سونرالاردا 2003 میلادی ده اوستانبولدا بیر داها گون ایشیغینا چیخاردیریلمیشدیر .
136- لغتنامه جامع اتیمولوژیک ترکی – فارسی ( دیل دنیز ) :

بو کیتابین یازاری حورمتلی عالیم و عدلیه وکیلی اسماعیل هادی اولموشدور . کیتاب جیبی قطعینده1386 ینجی ایل تبریزین اختر نشری واسطه سی ایله 1000 نسخه ده چلپ اولموشسادا ؛ نسخه لری از بیر زاماندا توکنمیشدیر . 908 صحیفه دن عیبارت اولان بو سوزلوک اوزلویونده دیرلی سوزلوک لردن دیر .
